Казан шәһәре Киров районы МБОУ “15 татар гимназиясе” укытучысы Кириллова Елизавета Александр кызы

Укыту предметы: математика

Класс: 5

Тема: Турыпочмаклык һәм квадратның мәйдан һәм периметрын исәпләү формуласын кулланып мәсьәләләр чишү
Дәреснең максаты: 

-укыту: турыпочмаклар темасы буенча белемнәрне ныгыту һәм гомумиләштерү, геометрик фигураларның мәйданнарын һәм периметрын исәпли белү, логик фикерләү сәләтен үстерү, мөстәкыйль эшчәнлеккә өйрәтү;  

- үстерү: укучыларның фикерләү, чагыштыру, нәтиҗә ясый белү  сәләтен , игътибарлылыкны үстерү;

- тәрбияләү: уңай психологик  халәт тудыру, танып-белү осталыгын үстерү,   математика һәм көндәлек тормышны бәйли белү, әйләнә- тирәгә сакчыл караш тәрбияләү;

Дәрес тибы: белем һәм күнекмәләрне ныгыту

Җиһазлау: Дәреслек: Математика 5 сыйныф: И.И.Зубарева; А.Г.Мордкович, М.: Мнемозина, 2011, мультимедиа проектор, компьютер, эш өчен кирәкле сызымнар плакаты, җаваплар язу өчен бланклар,  үз-үзеңнең белемен билгеләү карточкалары,  яшел, сары, кызыл төсле түгәрәкләр.

Дәрес барышы
1. Оештыру моменты
-Исәнмесез, укучылар! Янәшә утырган классташларыгызга күзләренә карагыз, бер-берегезне баш иеп елмаеп сәламләгез һәм эчтән генә бер-берегезгә уңышлар теләгез. Рәхмәт, урыннарга тыныч кына утырабыз. Дәресне башлыйбыз.
 Сезнең һәрберегезнең өстәлендә үз-үзеңнең белемен билгеләү карточкалары,   яшел, сары, кызыл төсле түгәрәкләр бар. Аларга фамилияләрегезне языгыз . Дәрестә без сезнең белән төрле биремнәр эшләрбез, ә сез һәрбер биремнән соң үз-үзегезнең белемен билгеләрсез: 

  "+" – биремне авырлыксыз эшләдем;

  "±" – биремне эшләдем, ләкин эшләгәндә кыенлыклар туды; 

  "-" - биремне эшли алмадым. 

Өй эшләрен тикшерү.

 №189(а), 193(б).

Мин сезгә җөмләләрнең башын укыйм, ә сеэ ахырын дәвам итеп җавапларын бланкларга язарсыз.

Биремнәр: (2 слайд)
1. Турыпочмаклыкның мәйданын табу өчен ...  
-иңен буена тапкырларга кирэк
2. Квадратның периметрын табу өчен ...
-ягын 4 кә тапкырларга кирәк
3. Яклары 7см һәм 13см булган турыпочмаклыкның мәйданы ...
-  7 ∙13=91 кв см
4. Ягы 7 см га тигез булган квадратның периметры ...
- 4∙7=28см
5. Квадратның мәйданы 64 квадрат см булса, аның ягы ...
 - 8см
Җавапта дөрес расламаларның номерларын күрсәтегез. (3 слайд)
1). Ягы 5см га тигез булган квадратның мәйданы 20см га тигез.

2). Яклары 12см һәм 8см булган турыпочмаклыкның периметры 40см га тигез.

3). Турыпочмаклыкта  бер диагональ уздырырга була.

       4). Турыпочмаклыкның дигонале турыпочмаклыкны ике тигез өчпочмакка бүлә.
- 2,4

Биремнәрне эшлиләр һәм  җавапларын бланкларга язып тапшыралар, һәрбер биремнән соң үз-үзенең белемен билгели
2. Актуальләштерү
1. Рәсемдәге фигуралар арасыннан турыпочмаклыкларны табыгыз (4 слайд)

2. Яклары 3см һәм 5см булган турыпочмаклык сызыгыз. (5 слайд)
- 
	


3. Аның периметрын табыгыз.

-   2∙(3+5)=16см;         3+3+5+5=16см

4.Мәйданын исәпләгез.

- 3∙5=15кв см

Биремнәрне эшлиләр һәм  җавапларын бланкларга язып тапшыралар, һәрбер биремнән соң үз-үзенең белемен билгели
3.Максат кую һәм дәлилләү

1. Проблема: Әгәр турыпочмаклыкның яклары а см һәм b см булса, аның периметрын һәм мәйданын ничек исәпләргә? (6 слайд)
 -
	P=a+a+b+b= 2∙(a+b)


3. P = 2 ∙ ( a + b) - формуласы ... (7 слайд)
- турыпочмаклыкның периметр  табу формуласы

 4.S=а∙b - формуласы ... (8 слайд)
- турыпочмаклыкның мәйдан табу формуласы 

5. Ягы а см га тигез булган квадратның периметрын һәм мәйданын ничек табырбыз? (9 слайд)
- 
	Р=а+а+а+а= 4∙а


      Р =4а-  формуласы ... (10 слайд)
  - квадратның периметр табу формуласы
S =a ∙ a –формуласы ... (11 слайд)
-квадратның мәйдан табу формуласы

  6. Дәреснең максаты.                        

 -Бүгенге дәреснең максаты нинди?
  -Дәреснең максаты: турыпочмаклыкның һәм квадратның периметр һәм мәйдан табу формулаларын табу

7.Китапларыгызның  62 битен ачыгыз, андагы таблицаны табыгыз.
 Дәреслекнең   62 битен ачалар, турыпочмаклык һәм квадратның периметр һәм мәйдан табу формулаларын табалар.
Физкультминут  (12 слайд)
 Күзләрне ял иттерү.

Бу мәсьәләне чишәр алдыннан рәсем буенча күзләрне ял иттереп алыйк. 
 4. Яңа белем һәм ысулларны үзләштерү
-Бүгенге дәреснең темасын «Турыпочмаклык һәм квадратның мәйдан һәм периметрын исәпләү формуласын кулланып мәсьәләләр чишү» дәфтәрләребезгә язып куйыйк.
Дәреслектән күнегүләр эшләү 
       1. Китаптагы № 205 (63 бит) бергәләп эшлибез.
1. Мөстәкыйль эш дәфтәрендә эшләү

· Укучылар, ә хәзер китаптагы биремнәрне мөстәкыйль эшләрбез.

       № 206(б),  (63 бит) парларда эшлиләр
       № 206(в), (63бит) укучылар берсенекен берсе тикшерә)

2). № 207(б),  (63 бит) парларда эшлиләр
№ 207(в), (63бит) укучылар берсенекен берсе тикшерә)
Дәфтәрләрдә күнегүләрне эшлиләр.
Үзара җавапларны тикшерәләр.

Бирелгән формулаларга саннарны куеп исәплиләр 
3). Нәтиҗәләр ясау. 
5.Белемнәрне ныгыту
1 Укучылар фикере тыңлана.
  - P=2∙(a+b)- турыпочмаклыкның  периметр табу формуласы 

  -  S=а∙b – турыпочмаклык мәйдан табу формуласы
     -  Р =4а- квадратның периметр табу формуласы 

    -  S =a ∙ a – квадратның мәйдан табу  формуласы .
2.Бу мәсьәләне чишәр алдыннан бераз ял итеп алыйк. 
Физкультминут

3. Әгәр турыпочмаклыкның буе 21 см, ә иңе 3 тапкырга кечерәк булса, аның мәйданын һәм периметрын исәпләгез. (13 слайд)
- Турыпочмаклыкның мәйданын һәм периметрын табу өчен  нинди үзгәрешләр кирәк? 
  -Буе һәм иңе

  -Нинди үзгәрешләр билгеле?
 -Турыпочмаклыкның буе 21 см

- Иңен ничек табабыз? 
  -21 : 3

 - Турыпочмаклыкның  периметр табу формуласы:
  -P  =2∙(a+b), Р = 2∙ (21+7)=56см
· Турыпочмаклык мәйдан табу формуласын искә төшерәбез 
S=а∙b, S = 21 ∙7=147 кв.см

Җавап: 56 см;  147кв см
4). - Нинди нәтиҗә ясарга мөмкин? (14 слайд)
   Укучылар фикере тыңлана.
- P=2∙(a+b)- турыпочмаклыкның  периметр табу формуласы 

-  S=а∙b – турыпочмаклык мәйдан табу формуласы
  6. Белемнәрне тикшерү
Эш дәфтәрләрендә күнегүләр эшләү.

1.№ 2(а,б)

 (15 слайд)
-21м
Дәфтәрләрдә күнегүләрне эшлиләр.
Үзара җавапларны тикшерәләр.
7. Дәресне йомгаклау
-Бүгенге дәрестән сез нинди яңалыклар алдыгыз?
Укучылар фикере тыңлана.
Турыпочмаклык, квадратның мәйдан һәм периметрларын формулалар кулланып мәсьәләләр чиштек.

-Дәрестә актив катнаштыгыз. Барыгызга да рәхмәт  Аеруча актив укучыларга бәя бирелә.
8. Өй эшен бирү
62-63 бит, № 206(а,г), 207(а,г)-вариантлап. Өй эшенең эчтәлеген һәм эшләү ысулларын аңлауларын тәэмин итү
9. Укучының үз-үзен тикшерү.
Хәзер игътибар белән үз-үзеңнең белемен билгеләү карточкаларына карагыз. Дәрес темасын тулысынча аңлаган булсагыз –яшел төстәге түгәрәкләрне, җитәрлек дәрәҗәдә аңламаган булсагыз сары – төстәге түгәрәк-ләрне, аңламаган булсагыз – кызыл төстәге түгәрәкләрне күтәрегез.






